
НА АЛІМПІЯДУ ЗА МЕДАЛЁМ!

(базавы ўзровень вывучэння фізікі)
9 клас

Мэта ўрока: 

Праверка здольнасці прымянення вучнямі ведаў па тэме “Асновы кінематыкі” пры выкананні тэста і пры рашэнні задач.
Задачы ўрока:

· Стварыць на ўроку сітуацыі самавызначэння вучняў на вынік іх пазнавальнай дзейнасці, сітуацыі ўзаемадзеяння, кааперацыі, самаацэнкі і самакантролю.
· Стварыць умовы для асэнсавання вучнямі каштоўнасці “гонар за поспехі сваіх суайчыннікаў”, а таксама ўмовы для развіцця ў вучняў лідэрскіх якасцей.
План урока

1. Уступнае слова настаўніка.
2. Стварэнне каманд.
3. Правядзенне спаборніцтваў:
· бінарны тэст;
· рашэнне тэставых задач;
· рашэнне задач на атрыманне ўзнагарод: залатога, срэбнага і бронзавага медалёў.
4. Падвядзенне вынікаў урока. Уручэнне пераможцам медалёў і сертыфікаў адзнакі.
Абсталяванне: бланкі з бінарным тэстам, папяровыя стужкі сіняга, жоўтага, чорнага, зялёнага і чырвонага колераў, клей, стэнд “Стоп-тэст”, перфакарты з задачамі, задачы на атрыманне медалёў, запісаныя на асобных аркушах паперы, медалі і сертыфікаты адзнакі.
Ход урока

1. Уступнае слова настаўніка

Настаўнік: Добры дзень! На сённяшнім уроку-спаборніцтве вы маеце цудоўную магчымасць выкарыстаць усе свае веды, якія вы набылі, вывучаючы адну з частак механікі – кінематыку. Як вядома, яе асноўная задача – “знаходжанне становішча цела ў прасторы ў любы момант часу”. Такім чынам, з дапамогай кінематыкі можна апісаць, напрыклад, бег чалавека, палёт фізічнага цела, рух цела ў вадзе, скачкі з трампліна, спуск з горкі ды іншае. Усе пералічаныя фізічныя з’явы можна назіраць падчас Алімпійскіх гульняў. Апошнія Зімовыя Алімпійскія гульні прайшлі ў Ванкуверы, Летнія адбудуцца ў Лондане ў 2012 годзе. Сімволіка Алімпіяды –  пяць кольцаў рознага колеру: сіняга, жоўтага, чорнага, зялёнага і чырвонага. Ці ведаеце вы, чым абумоўленыя менавіта такая колькасць і такі колер кольцаў?

(Вучні адказваюць).
У спартсменаў шлях да перамогі вельмі складаны. Нацыянальны чэмпіянат, кваліфікацыйны адбор і толькі потым Алімпіяда. Сёння вас таксама чакае шмат выпрабаванняў. Прапаную падзяліцца на каманды, каб разам пераадолець усе перашкоды. 
2. Стварэнне каманд

(Клас дзеліцца на групы па тры альбо чатыры вучні ў кожнай).

3. Бінарны тэст
Пачнем нашыя спаборніцтвы. Першы этап – бінарны тэст. Вашая задача – адказаць на 15 пытанняў у хуткім тэмпе, пазначыўшы толькі “Так” альбо “Не”. 
(Тэст дазваляе пры дапамозе пошукава-параўнальнага аналізу пракантраляваць ступень тэарэтычнай падрыхтоўкі вучняў. Вучні адказваюць на спецыяльных бланках. Пасля заканчэння выканання тэста, бланкі здаюцца настаўніку).
Бінарны тэст

	№
	Пытанні
	Так
	Не

	1
	Скорасць - скалярная велічыня?
	
	

	2
	Час - велічыня вектарная?
	
	

	3
	Перамяшчэнне - вектарная велічыня?
	
	

	4
	Шлях - скалярная велічыня?
	
	

	5
	Паскарэнне вымяраецца ў м/с2?
	
	

	6
	Лічыльнік аўтамабіля паказвае яго перамяшчэнне?
	
	

	7
	Лічыльнік аўтамабіля паказвае імгненную скорасць?
	
	

	8
	Формула паскарэння 

	9
	Формула шляху для раўнамернага руху s = vt ?
	
	

	10
	Формула шляху для роўнапаскоранага руху 

	11
	vо = абазначае канечную скорасць?
	
	

	12
	Формула скорасці для роўнапаскоранага руху v = vо+at ?
	
	

	13
	v = абазначае канечную скорасць?
	
	

	14
	Калі а адмоўнае – цела паскараецца?
	
	

	15
	Калі а дадатнае – цела запавольвае рух?
	
	


Рашэнне тэставых задач.

Настаўнік: А зараз вас чакае другое заданне – рашэнне задач. Своеасаблівы кваліфікацыйны адбор перад сапраўднымі спаборніцтвамі. Правільнасць рашэння задач, запісаных на перфакартах, вы будзеце правяраць на стэндзе “Стоп-тэст”. (Глядзіце малюнак 1, электронная схема стэнда “Стоп-тэст” на малюнку 2). Калі на “Стоп-тэсце”  загараецца сіняя лямпачка, вы – малайцы, маеце правільны адказ, і ў якасці ўзнагароды атрымліваеце папяровую стужку таго колеру, які пазначаны ўверсе на перфакарце,  працягвайце рашаць наступныя задачы, пакуль не здолееце атрымаць пяць стужак, каб зрабіць з іх алімпійскую сімволіку. Менавіта яна – ваш пропуск на Алімпіяду. Калі ж на “Стоп-тэсце” загараецца чырвоная лямпачка, шукайце памылку, адзін раз можаце выкарыстаць дапамогу свайго трэнера, я маю на ўвазе сябе.
Змест задач, запісаных на перфакартах

Настаўнік: Тая каманда, якая атрымала сімволіку Алімпійскіх гульняў, пераходзіць да рашэння задачы на атрыманне алімпійскага медаля. Самі вырашайце, на які вы медаль разлічваеце, адпаведна тую задачу і рашайце.

Рашэнне задач на атрыманне ўзнагарод – медалёў рознай вартасці
Змест задач на атрыманне медалёў - бронзавага (8 балаў), срэбнага (9 балаў), залатога (10 балаў) прыведзены ніжэй.

Малюнак 1. Стоп-тэст

Малюнак 2. Электронная схема стэнда “Стоп-тэст”
Бронзавы медаль

Становішча футбольнага мяча, які коціцца па полю ўздоўж восі Ох, задаецца ўраўненнем х = А+Bt+Ct (A = 4,00 м, B = 3,00 м/с, С = -0,200 м/с2). Вызначце каардынату мяча і праекцыю яго скорасці ў канцы 4-й секунды. Чаму роўна праекцыя паскарэння мяча?

Срэбны медаль

Аўтобус з алімпійскай зборнай Беларусі рухаўся з алімпійскай вёскі да галоўнай алімпійскай арэны са скорасцю V1, у 2 разы большай за скорасць V2, з якой ён рухаўся ў зваротным напрамку (па прычыне аўтамабільных затораў). Сярэдняя скорасць руху аўтобуса на ўсім шляху <V> = 32 км/г. З якой скорасцю ехаў аўтобус з вёскі да алімпійскай арэны і ў зваротным напрамку?

Залаты медаль

Першы вагон цягніка з беларускімі алімпійцамі, які адпраўляецца на Радзіму, пачынае свой рух, праходзіць міма прадстаўніка пасольства, які развітваецца з алімпійцамі і стаіць на платформе ў пачатку вагона, на працягу прамежку часу t1= 10c, а апошні вагон праходзіць за tn = 2с. За які прамежак часу міма прадстаўніка пасольства праходзяць усе вагоны цягніка, калі яго рух роўнапаскораны, а даўжыня ўсіх вагонаў аднолькавая?

(Рашэнні гэтых задач запісваюцца на асобных аркушах паперы і правяраюцца настаўнікам).
Падвядзенне вынікаў урока
За 5 хвілін да канца ўрока каманды ўзнагароджваюцца медалямі той вартасці, на якую яны рашылі задачу. 

Акрамя таго, разам з медалём камандзе ўручаецца сертыфікат адзнакі. (Глядзіце далей).

Калі медаль залаты, сертыфікат адзнакі адпавядае 8-10 балам, срэбны - 7-9 балам, бронзавы 6-8 балам. Вучні самі сабе выстаўляюць адзнакі ў залежнасці ад таго, хто якія функцыі выконваў у камандзе, потым гэтыя адзнакі выстаўляюцца вучням у класны журнал. Сертыфікат адзнакі ўяўляе сабой надрукаванае пасведчанне.
Прыклад сертыфіката адзнакі

Настаўнік: Віншую кожнага з вас той ўзнагародай, якую ён атрымаў. Любы шлях да перамогі – нялёгкі, каб стаць пераможцам, атрымаць заслужаны медаль, пераадолець усе перашкоды, патрэбна мець веды, падрыхтоўку. 
Стэнд “Стоп-тэст” (апісанне)

Скарыстаўшыся прыборам серыйнай вытворчасці, што выпускаўся ў СССР у 80-ыя гады для вывучэння правіл дарожнага руху і называўся “Стоп-тэст”, я зладзіў своеасаблівы стэнд, які выкарыстоўваю для паўтарэння пройдзенага матэрыялу. У наборы сто перфакарт. На перфакарту наклеіваю тэкт задачы, і вучні на стэндзе правяраюць правільнасць адказа. Кружочкі злева на перфакартах – гэта спецыяльныя адтуліны. Яны размешчаны на перфакартах так, каб пры замыканні ключоў 1, 2, 3, 4, 5  загараліся лямпачкі. У адным ключы адтуліна ў перфакарце замкне кантакт і загарыцца сіняя лямпачка “Да”, ва ўсіх астатніх ключах адтуліны супадуць з кантактам на загаранне чырвонай лямпачкі “Нет”. Сіняя і чырвоная лямпачкі выведзены на стэнд, які добра відаць усяму класу.
Спіс літаратуры

3. Запрудскі М.І. Як канкрэтна і дыягнастычна сфармуляваць мэты на ўрок? // Фізіка: праблемы выкладання. – 2004. – № 1. – С. 7-13.
4. У час падрыхтоўкі да ўрока выкарыстоўваліся спартыўныя Інтэрнэт рэсурсы.
  		


	


	


Запішыце формулу шляху для роўнапаскоранага руху


1. � EMBED Equation.DSMT4  ���; 2. � EMBED Equation.DSMT4  ���; 3. � EMBED Equation.DSMT4  ���; 4. � EMBED Equation.DSMT4  ���; 


5. � EMBED Equation.DSMT4  ���.    





  		


	


	


Наш зямляк Аляксандр Трашчыла, ураджэнец вёскі Аснежыцы Пінскага раёна, у 1984 годзе ўстанавіў рэкорд Беларусі ў бегу. 400 м ён пераадолеў за 39,25 секунды. З якой жа скорасцю ён прабег гэтую дыстанцыю?


1. v = 10,2 м/с;  2. v = 12 м/с;  3. v = 8 м/с;  4. v = 9,5 м/с;  5. v = 12,2 м/с








  		


	


	


Срэбны прызёр Алімпійскіх гульняў у Афінах Кацярына Карстэн (Хадановіч) на байдарцы-адзіночцы прайшла дыстанцыю ў 2000 м з сярэдняй скорасцю 16,3 км/г. Колькі часу ёй спатрэбілася, каб пераадолець гэтую дастанцыю?


1. t = 6,12 мін;  2. t = 6,52 мін;  3. t = 7,36 мін;  4. t = 6,37 мін;  


5. t = 5 мін.








  		


	


	


З якой сярэдняй скорасцю веласіпедыстка Наталля Цылінская, бронзавы прызёр Алімпійскіх гульняў у Афінах, праехала 5,3 круга на велатрэку радыусам 15 м за 34,2 с? 


1. v = 15,8 м/с;  2. v = 14,6 м/с;  3. v = 16,3 м/с;  4. v = 12,5 м/с;  


5. v = 13,1 м/с.








  		


	


	


Знайдзіце адлегласць, на якую Іван Ціхан, сярэбраны прызёр Алімпійскіх гульняў у Афінах кінуў молат, калі пачатковая скорасць молата 39,905 м/с, а час яго палёту – 4 с.? 


1. s = 80,24 м;  2. s = 81,51 с;  3. s = 84,05 м;  4. s = 79,81 м;  5. s = 83,57 м

